
Kriminálafuolahusa oahpahusguovddáš KRUS

Kriminálafuolahusa árvvut:

• Rabasvuohta

• Ámmátčehppodat

• Beroštupmi

• Árvvusatnin

Višuvdna:

Aktiivvalaš kriminálafuolahus 

– oadjebasat servodat
Giddagasbargioahppu



Giddagasbargioahppu lea guovttejahkásaš ámmátoahppu 
allaskuvladásis mii addá dutnje 120 oahppočuoggá ja 
virgenamahusa «Ráŋggáštusčađaheami 
allaskuvlakandidáhtta». Giddagasbargi barggus leat 
stuorra gáibádusat heivvolašvuhtii ja rávisvuhtii, ja dat 
mielddisbuktá čájehit autoritehta ja fámuid olbmuide 
geat leat váttes dilis. Seammás gáibiduvvojit buorit 
vuođđogáttut ja -árvvut ja jáhkku dasa ahte olbmot 
sáhttet rievdadit iežaset láhttenvuogi.

Aspirántavirggit almmuhuvvojit geassemánu 
gaskamuttus, ja ohcanáigemearri lea borgemánu 
loahpas. Buoremus 500 gelbbolaš ohcci gohččojuvvojit 
sisaváldinbeaivái mas leat čálalaš geahččaleapmi, 
fysalaš funkšuvdnaiskkus ja jearahallan/ságastallan. 
Vuosttaš lohkanbadji álgá ođđajagemánus skuvllas. 
Nubbi ja goalmmát lohkanbadji leat praktihkalaš-
teorehtalaš lohkanbajit ovttas min olu 
oahpahusgiddagasain miehtá Norgga. Njealját ja 
maŋimuš lohkanbadji lea skuvllas. Go lea čađahan ja 
ceavzán giddagasbargioahpu, de vuordá okta 
geatnegahtton bargojahki dáhkiduvvon bargguin 
kriminálafuolahusas.
 

  

• Bálkká olles oahpu áigge
• 120 oahppočuoggá go čađahat ja ceavzzát oahpu
• Dehálaš ja jierpmálaš barggu
• Bargohárjáneami ja teoriija ovttastumi
• Buriid hárjehallanvejolašvuođaid
• Iešguđetlágan bargguid
• Hástaleaddji bargobeaivvi
• Buori bargobirrasa
• Oahpu etihkas, ámmátčehppodagas, juridihkalaš 

fáttáin, sihkkarvuođas, gulahallamis, fysalaš 
fápmogeavaheamis ja birasbarggus

• Buriid vejolašvuođaid váldit viidásatoahpu 
sihkkarvuođas, gulahallamis ja 
gárrenmirkkoeastadeamis

Gelbbolaš ohccit/ohcciin:
• fertejit leat deavdán 20 jagi ohcanjagi
• ferte leat oppalaš studerengelbbolašvuohta 

(GENS) Spiehkastat: ohcciide, geat leat 25 jagi 
dahje boarrásat ohcanjagis, lea 
vuolimusgáibádus ahte sis leat fágat dárogiella, 
eaŋgalsgiella ja servodatfága mii vástida 
GENS-dássái.

• ferte leat B-luohká vuodjinkoarta
• ferte leat láittekeahtes eallingeardi
• fertejit leat buori psyhkalaš ja fysalaš vuoimmis 

ja fertejit ceavzit fysalaš funkšuvdnaiskama 
sisaváldinbeaivvi

• ferte leat persovnnalaš heivvolašvuohta ja 
rávisvuohta mii gealbudahttá ohcci bargat 
kriminálafuolahusas

Maid fállat dutnje? Sisaváldingáibádusat


